
Nota tal-awtur
Din li gejja hi silta mir-rumanz li ppubblikajt
matul dis-sena bl-isem, CIKKU IL-BIDWI MALTI.
Fil-ktieb jiena ngharbel ir-rabta tal-bidwi Malti
u mal-ambjent naturali Malti billi nissellef minn
dak li rrakkuntali kemm Cikku Fenech imlaggam
Ta’ Vangiela bidwi Mosti li miet matul dis-sena, kif
ukoll minn dak li qaluli ghadd ta’ bdiewa ohrajn
minn madwar Malta u Ghawdex. Fuq kollox dan il-
ktieb hu msejjes fuq il-karattru tal-bidwi Malti.
Bhala l-awtur nuza n-nixxiegha tal-kitba
kreattiva biex nimrah f’rakkont ta’ qtil u harba
mimlijin avventuri u intric¢i marbutin fost ohrajn
ma’ dan il-persunagg l-aktar wagqt li kien mahrub.
Izda fuq kollox nifli sewwa [-gibda tal-bidwi Malti
man-natura u mal-holgien. Nirrakkonta ghalhekk
il-grajja tal-qtil brutali li kien sehh f’Gunju tal-
1963 meta Cikku ta’ Vangiela kien qatel bidwi iehor
u harab lejn l-irdumijiet, baga’ mahrub jiggerra fl-
irdumijiet u madwar Malta kollha u ta ruhu b’idejh
lill-pulizija wara xhur shah mahrub. Kulmin hu ta’
certa eta zgur jiftakar dan il-fatt minhabba li kien
qajjem furur fil-pajjiz u I-gazzetti
kienu tawh prominenza kbira.
Nirrakkonta  wkoll  il-hajja
mimlija perikli u avventuri li kien
ghadda minnhom Cikku meta kien
l-Awstralja xi snin gqabel. Dahal
l-Awstralja b’mod klandestin u
hemmhekk ghex hajja mqgallba
ghall-ahhar. Mhux biss, izda gie
lura mill-Awstralja b’hafna glied u
inkwiet li johloq biss il-karattru tal-
bidwi li jibga’ bl-istess karatteristici
ta’ bidwi jissielet mal-ambjent
tieghu, ukoll meta gieghed f’ambjent |
gdid u jitkellem ma’ nies illi bdiewa
mhumiex.
B’din il-kitbha nigbor ukoll
grajjiet mimlijin intric¢éi u avventura

li juru l-hila kbira tal-bidwi qadim Malti li fl-
imghoddi akkost ta’ kollox ma kien jibza’ minn xejn
u minn hadd biex jiddefendi l-art li kienet titimghu
u tippermettilu jkabbar il-familja. Nirrakkonta
l-grajjiet ta’ kif il-bidwi bhala [-bniedem marbut
mal-hamrija, jibga’ marbut maghha ukoll meta
haddiehor din ir-rabta ma jifhimhiex. Nissellef
dawn il-grajjiet kollha ta’ hafna u hafna bdiewa u
l-ghajdut gadim Malti li bdejt nisma’ sa minn meta
kont ghadni nagra ta’ tfajjel madwar in-nanniet
f’Selmun, biex inkun nista’ nimrah sewwa fil-fond
tal-hajja u tal-karattru tal-bidwi gadim Malti u
tar-rabta tal-bniedem Malti mal-ambjent naturali.
Jigifieri mar-rabta bniedem-hamrija.

Nghaggel nghid li I-ktieb tieghi CIKKU I1-Bidwi
Malti mhux glorifikazzjoni tal-vjolenza. Cikku kien
qatel bniedem iehor. Qtil dejjem qtil u dejjem hazin
u dejjem ta’ min wiehed jikkundannah. F’din il-
grajja m’hemmx rebbieh jew tellief. I7-zewg bdiewa
rebhu u z-zewg bdiewa tilfu. Iz-zewg bdiewa kienu
eroj. Rebah biss min keskishom kontra xulxin.




IL-MELLIERA I

Rebhet biss sistema li tefghet ghamad fuq il-bidwi
Malti u geghlitu ma jibgax jirrispetta kemm lill-
ambjent naturali kif ukoll lill-holgien. Dan ifisser li
kien hemm sistema fis-socjeta li kienet tkeskes bidwi
kontra bidwi bla ma hadd minnhom ma jintebah,
bhallikieku [-ghadu issa mhux aktar jiggieled lill-
Maltin billi jisparalna fuq is-swar biex jidhlilna
gewwa malli jkissirhom, jew billi jixhtilna [-bombi
mill-ajru, imma [-ghadu issa gieghed go fina stess.
Ahna stess l-ghadu taghna nfusna ghaliex sirna
ahna stess neqirdu dak li haddiehor ried jeqredilna
u jahtfilna matul is-sekli! Bhallikieku dahhalna
lifgha makakka go hobbna bla ma nafu.

Is-snin li qattajt man-nanniet u mal-bdiewa
godma li issa kollha saru biss tifkira li kien
hemm Selmun u li kien hemm il-Mellieha gadima
u li l-qarrej zgur jaf sewwa, ghallmuni hafna u
hafna mill-filosofija ta’ hsieb li jiena ghandi u li
nirriflettiha fil-kitba tieghi. Cikku ta’ Vangiela li
nitkellem dwaru u l-grajja tieghu hu [-bidwi Malti
arketip tal-ambjent Malti. Fih hemm ukoll il-grajja
tal-bdiewa ta’ Selmun u ta’ Qasam Barrani, ta’
Gnien Ingraw, tal-Ahrax, tal-Manikata, tax-Xaghra
[-Hamra u dawk tal-gedem li kien hemm fl-gherien
madwar il-Mellieha kollha.

Hemm f’dan il-bidwi li ktibt ir-rumanz dwaru
l-karattru tal-bidwi Malti, hu min hu u hu minn
fejn hu. Imma la bdejt hajti Selmun ma nistax ma
nidentifikax dal-bidwi mal-bidwi tradizzjonali u
qadim Malti kif tghallimt narah f’Selmun gadim
u fil-Mellieha qadima. Huma [-bdiewa [i nibbtu
l-ezistenza taghhom mill-art, hadu hajjithom mill-
art sewwa sew bhalma [-bdiewa i kien hemm fi
bnadi ohrajn madwar id-dinja. In-nies li ahna
niftakru bhala “bdiewa Maltin” ma kinux iqisu
rwiehhom membri tal-familja biologika taghhom
biss, imma aktar minn hekk: huma kienu jhossu
gawwija fihom aktar u aktar l-appartenenza ta’
familja li ilha tahdem l-art “minn Zmien Kristu”
Jjew ukoll “minn zmien Adam” . ll-lok, il-pajjiz ma
Jfisser xejn: xorta jibqa’ biss l-gherq tal-argument:
il-bniedem u l-art. Il-bniedem u l-ambjent naturali.

Ma tridx gherf wisq biex tintebah li [-bidwi Malti
u I-bidwi Russu, jew il-bidwi Ingliz, jew dak Taljan
huma l-istess bidwi. Aktarx [-istess karatteristici.
L-istess qgilla salvag ga meta huma marbutin mal-art
u tipprova toftomhom minn dik il-hajja. Min jaqra
lil Tolstoj jew lil Harding jew lil Dostojevski, jew
lil Bernasconi, jifhem sewwa li hemm biss familja
wahda ta’ dak il-generu uman imsejjah “bidwi” .
Kull bidwi, ukoll il-bidwi Malti hu membru ta’ dik
il-familja kbira universali ta’ bnedmin marbutin
mal-ezistenza mit-trab. U fl-istess hin marbuta ma’
twemmin, Alla, xi sura ta’ hajja ohra, hajja mehtiega
ta’ sagrificcju, gherf mhux miktub, kuxjenza bazika

ta’ gens — sewwa sew ghax il-bniedem mhux bil-
hobz biss jghix.

Dil-grajja li sa nressaq quddiem il-qarrejja tal-
Annwal tas-Socjeta Imperial dis-sena hi dwar bidwi
zaghzugh li jehodha kontra bidwi iehor minhabba
dawn il-konflitti fil-bidwi universali li qieghed
nitkellem dwaru. Hi grajja li niftah imbaghad matul
il-ktieb kollu li turi kemm kien hemm tensjonijiet
bejn il-bdiewa ghaliex kien hemm minnhom min
ried aktar jibga’ jghix il-hsieb tal-bidwi wild l-art
Maltija, u I-bidwi li fih m’hemmx aktar dik ir-rabta
ghaliex iz-Zmien qgieghed juri sinjali godda.

Kienet tensjoni li f’Malta qatt ma qajmet
rivoluzzjoni ghax il-Malti bniedem gwejjed, jew
mimli apatija, izda Kienet tensjoni li thiddlet xorta
wahda fit-tixrid tad-demm.

Il-ktieb hu edizzjoni riveduta tal-ktieb CIKKU
FENECH - IL-QTIL, IL-HARBA, IL-BIDWI, [i
kien rebah il-Premju Letterarju ghall-ahjar rumanz
f-1999.

II-Qtil Nhar Korpus Kristi

X’imkien imdendel mad-dawramejt kien ghad
hemm il-fdal tal-misterju tal-lejl iswed li kien ghadu
kif ghadda.

Minn x’imkien imbieghed instama’ l-hoss tal-
ganpiena mill-kampnar tal-knisja tal-Mosta jhabbar
il-festa kbira tal-jum.

Corpus Christi.

Il-festa tal-Gisem ta’ Kristu li hela demmu ghall-
bniedem.

Ix-xemx f’dik 1-ghodwa bikrija, kienet donnha
damet ma telghet aktar mis-soltu. Donnha ma
tridx titla’ aktar ’il fuq, bhallikieku titlajja avolja
ghoddhom qabzu s-sitta. Madwarha u quddiemha
kien ingama’ shab abjad abjad donnu duhhan tqil
bla ¢aqliga ta’ xejn, u hi kienet tittanta kif tista’
tinfed minn dak I-gholi ghal fuq il-hitan tas-sejjieh
mal-genb tat-trejqa.

Kien jidher minn sbihu li riesaq jum stramb ta’
toqol u dlik; shana bikrija li ddellek kullimkien
b’gharaq zejtni u hedla ghazziena u ghajjiena.

I1-gebel donnu jkun jaf x’se jigri dalwagqt.

I1-gremxul mistohbi fix-xquq bejn il-gebliet bhal
hass 1i kienet riesqa xi haga mhux tas-soltu. Ma
kienx xieraq li johrog jittawwal mixruf minn bejn
il-gebliet jitliegheb fix-xmejxa li ilu jistenna xhur
shah. Kien donnu jobsor dak li kellu jigri dalwaqt
dak in-nhar.

Minn tarf it-trejqa ta’ tarf il-Mosta deher riesaq
ragel irqajjaq b’senter tal-kacca mserrah fuq spallejh
u beritta mgennba lejn naha wahda tghattilu harsa
mhassba. Kien liebes flanella ghall-gharaq u qmejsa
kahla maqfula quddiem b’buttuni bojod. Kienu passi
aktarx ghajjenin, donnhom tqal u waqt mixjietu

jdejh jitperpru ’l barra donnu gieghed jirraguna ma’
xi hadd biswitu li ma kienx jidher.

Imma baqga’ miexi mal-genb tat-triq, taht il-hajt
tas-sejjiegh gholi.

Fir-rokna tat-trejqa busbiesa tawwalija, tfuh fil-
bidu ta’ dal-jum, ghadha thaddar minkejja 1-qilla
salvagga tax-xemx li ssabbat fugha, meta jiftlilha,
is-shana taghha. U fl-irkejjen, il-haxix niexef
tar-rebbiegha 1i hierga jintelaq mal-qgiegha griza
mtektka bir-redus tal-merhla li ghaddiet ilbierah
ma’ nzul ix-xemx.

Kultant ir-ragel beda jieqaf,
donnu jithasseb, donnu jitlajja
bla jaf ghaliex. Donnu mikdud.
Imbaghad italla’ l-ixkubetta
sewwa fuq spallejh u jissokta
miexi aktarx mghaggel u hafif
bhallikieku sod minn dak li
gieghed jithasseb u jhammem
dwaru.

U jerga’ jieqaf u jerga’
jkompli.

Imbaghad in-naha l-ohra tat-
trejqa zaghzugh mibni b’saffejn
jidher idur qalb il-habel bhajra

I IL-MELLIERA

Jekk ridt li bidwi jhobb bidwi, ghaliex ma
ndhaltx fiha inti I-bi¢c¢a?

Ghaliex dak il-hin hallejt bidwi jitkeskes kontra
bidwi ja Alla?

X’qieghed taghmel, ja Alla? Ghaliex laqqajt
mibeghda ma’ mibeghda?

Taf x’qieghed taghmel? Ghaliex laqqajt nar ma’
nar?

Kont taf x’qieghed taghmel? Ghaliex hallejt dan
kollu jsir mela?

Imbaghad ir-ragel irqajjaq
ghaddej ghall-affari tieghu dar
mal-kantuniera.

Fegg wic¢ xulxin  kif
ghaddew il-minkeb li kien
qieghed jifridhom.

Harsithom dehret titwahhal
f’ta’ xulxin, u taret minghand
wiehed ghal ghand I-iehor
mibeghda u hasda. Xejn ma kien
jista’ jzomm milli jitwettaq dak
li kellu jitwettaq. U dehxa bard
hafifa hafifa griet ma’ gisimhom
ghax hassew li kienu waslu
ghalihom wagqtiet mimlijin sa

li ghamel lejl shih jghasses u
jindokra, mixhut taht gharix fir-rokna tal-hajt.
Xaghru kien imgerfex u twil, ilhitu mhix imqaxxra,
mustacc¢ih twal u mzerzqin ’l isfel. Bixritu aktarx
tnissillek harira biza’ bla ma taf ghaliex. Ilu lejl
jittanta jaghlaq ghajn ma’ ghajn,idawwar l-ixkubetta
f’idejh minn naha ghal ohra. Qatt ma nstama’ li xi
hadd hadlu mqgar karmusa mir-raba’ taghhom, u
qatt mhu sa jkun li xi hadd imqar ifettillu jahsibha
biss bi¢¢a bhal din. Iz-zaghzugh ta harsa lejn il-
¢miel tal-bhajra, lejn il-kobor ta’ ghalqa fuq ohra...
Imbaghad resaq lejn il-hajt u xiref lejn it-trejqa.

Iz-zewgt irgiel kienu resqin lejn xulxin bla
ma wiehed jaf li l-iehor gieghed sewwa sew mal-
minkeb tat-triq.

Il-bhejjem u I-insetti bhal intebhu li kienet riesqa
xi haga li qatt ma kienu raw bhalha gabel. Kollox,
il-haxix wara l-hitan, ix-xahmet ta’ fejn is-sieqja,
il-qattus jitnieghes fil-hogor tat-tieqa tal-mithna
fil-qrib. Kollox kien gieghed jistenna li jsehh dak
li kellu jsehh, bhallikieku n-natura nnifisha kienet
taf li kellhom jigru hwejjeg li qatt qabel ma kienet
rat jew basret. Donnu kulhadd kien jaf li kellhom
isehhu hwejjeg tal-biza’ bejn dawk iz-zewgt irgiel
resqin lejn xulxin. Ghaliex jithalla kollox ghad-
destin tieghu? X’kien dan Alla li jhalli jsehh kollox,
ukoll dawk il-hwejjeg li jobghod hu stess?

Ghaliex ja Alla?

Jekk ridt trodd I-ghalqa lill-bidwi ghaliex ma
ndhaltx inti fil-bi¢ca?

ruh ommhom b’ghawg kiefer
li ma jistghux jehilsu minnu. Iz-zewgt irgiel kienu
jafuh dan kollu, hassewh jigri f’”demmhom.

L-irgiel dehru jibqghu mixjin. Mixjithom soda.
Qawwija. Ebda tahrika zejda.

Ghajnejhom inqabdu wiehed f’tal-iehor. Riedu
kieku jittantaw izerzquhom °l isfel. Riedu kieku
jreggghu I-hin lura. Riedu kieku wiehed jibga’ sejjer
lejn fejn kien sejjer u l-iehor jibga’ jindokra 1-bhajra
u l-u¢uh li kellu qrib. Izda s-sahha u 1-qawwa tal-
irgulija tbagbaq go fihom ma hallew la lil wiehed u
lanqas lill-iehor iharrek imqgar 1-ghotjin ta’ ghajnejh,
jew inizzel u jzerzaq harstu nitfa ’1 isfel.

Imbaghad xi hadd qal xi haga.

Wagqgfu ftit ’il boghod minn xulxin ghall-
gharrieda u kullimkien tkebbeb bid-dalma shuna
ta’ xemx fietla u bajda u mdellka mistohbija wara
¢par misterjuz halli zgur ma tarax u ma tismax dik
it-taqtigha bejn dawk iz-zewg bnedmin fi trejqa
mwarrba I-Mosta.

Imbaghad instama’
d-dagha.

X’imkien fil-boghod instemghet I-ghajta ta’
serduk mahnuq qieghed jidden ghalxejn ghax it-
twiddib tieghu bla sahha. Minn xi mkien instemghet
I-ghajta mrieghda ta’ naghga tittanta twaqqaf dak li
kellu jsir. Xi mkien ’il boghod instama’ kelb jinbah
bhallikieku biex inaffar lid-destin u jkisser il-hsieb
li kellu l-istess Alla ghal dawk it-tnejn min-nies.
Izda ghalxejn. Ghalxejn.

l-ghajjat, it-tghajjir u



Imbaghad it-tixjir tal-idejn.

Il-qilla fil-harsa taz-zewg bnedmin.

Imbaghad in-nar itir ghal gharrieda f’berqa.
Imbaghad id-demm itir ghal gharrieda. Imbaghad
id-demm itir minn tikek kbar u fondi u suwed
li feggew ghal gharrieda fuq il-wic¢ u s-sider u
I-ghonq tar-ragel tal-qmejsa kahla.

Il-hoss tat-tir u t-tifqigha riha ta’ nar lewn id-
demm; u ¢-¢comb jahraq jittanta jiftah u jiftah ’il
fuq izda jsib fi triqtu sider mghotti b’flanella ghall-
gharaq u qmejsa kahla u d-demm jizbroffa; u l-harsa
mistaghgba u t-treghid tar-riglejn, il-waqgha fuq
I-irkobba, u jittanta jimxi ’l hemm, mistaghgeb,
mugugh, jittanta jigri u joghtor u joghtor u d-dahna
griza u tinten, u z-zaghzugh mitluf minn sensih u
mghaddab jigri wara l-iehor; u jispara u jispara u
jispara mherwel, ma jafx x’qieghed jigri, u la qed
jara u la ged jisma’ u la ged ihoss u la ged jifhem
izda biss quddiemu bniedem li tfettel mieghu u xi
hadd irid jghix u xi hadd irid jitlaq ghax in-nar qed
ihares daqqa lejn wiehed u daqqa lejn l-iehor.

Ir-ragel kollu demm gera kif seta’, ittanta jahrab
u jigri lil hemm kif seta’ mill-qilla ghamyja tal-iehor.

L-iehor ma kienx jaf x’qieghed jigri. Deherlu
li gieghed jaghmel in-nar fuq l-iehor. Deherlu li
gieghed jahraq fuq l-iehor. Deherlu li I-ixkubetta
tbattlitlu. U hareg pistola zghira, jonfoh, mghaddab,
u haraq mill-gdid ghal darba, tnejn, tlieta. Spara u
spara u spara fuq il-gisem tal-bidwi l-iehor.

Imbaghad riglejn l-iechor ma felhuhx izjed.
Demm fihom ma setax jibqa’ niezel aktar. U beda
joghtor u waqa’ mal-art qrib arblu tad-dawl lil
hemm mill-imtiehen tal-Mosta.

1z-zaghzugh lahaq fuqu. Mghaddab. Mitluf.
Bniedem iehor. Xi hadd iehor. U regghu harsu
lejn xulxin. Ma kienx il-hars ta’ bidwi lejn bidwi

siehbu. Lanqgas ta’ bniedem lejn bniedem. Izda kien
hars mignun ta’ min ma jafx x’qieghed isehh dak
il-wagqt. Kien hars ta’ min kien mitluf minn sensih
f’ghajnejn imsejken mimli demm.

1z-zaghzugh kien mitluf. Ma kienx jaf sewwa
dak li kien qieghed jigri dak il-hin. Mherwel. Kulma
kien ged jara quddiemu kienu biss setghat gawwijin
li riedu b’kull mod jahtfulu hwejgu. It-trab tieghu. I1-
hamrija tieghu. Kulma kien gieghed jara quddiemu
kien biss theddida li ma kienx jaf kif isib tartha
ghajr bl-uniku mod li kien fadallu. L-ixkubetta.

Imbaghad rega’ beda jispara fil-vojt bl-ghadab li
kellu.

Kien jaf li kien issa riesaq fuqu zmien iebes.
Kien issa qattiel. Mal-art kien halla bniedem iehor
minxur. Hu kien issa qattiel. Hass biza’ kbir jahkmu.
Hass il-habel m’ghonqu.

Mghallaq. Imdendel minn ghonqu sakemm hajtu
tohrog ftit ftit minn gismu u jibga’ biss ftit laham u
ghadam li wara ftit jibda jinten.

[l-habs.

Imbaghad il-forka.

Kien hemm bzonn jahrab issa stess. Kien hemm
bzonn jitlaq jistahba sakemm jara x’sa jigri minnu
issa.

Imma l-iehor kien ghadu ma mietx minkejja li
kien mimli demm.

Regghu harsu f’ghajnejn xulxin. Imbaghad
regghu tkellmu.

“Fre,” qal 1-iechor mimli demm. “Bini I-ghatx...”

1z-zaghzugh xengel rasu. Qalbu maqsuma.
Mitluf. Jipprova jahseb. Jipprova jithem x’gara.
Jimxi lil hemm. Jimxi lil hawn. Mghaddab sewwa.
Ghajnejh imberrqin. Geddumu mfaggam. Xengel
rasu mill-gdid. Ghajjat ghajta ta’ wgigh u ta’ ghadab.

“Bini l-ghatx... Fre...” rega’ l-iehor.

SELMUN

Bar & Restaurant

Large Groups are Welcome

Specialising in Maltese Dishes, Rabbit,
Horse Meat, Quails, and Delicious Pizza.

LIVE Sport events on BIG SCREEN

TAL-FNIEK

